
2023-yil 
29-aprel

SHANBA
№ 30 (13589)

HAQSEVAR ONA YURT, MANGU BO`L OBOD!

2
Мактабгача таълим

Медиа оламида

Бизнинг суҳбат

ЗАМОНАВИЙ
МАЖМУА

ОНАЛАР ВА БОЛАЛАР САЛОМАТЛИГИ 
УЧУН ХИЗМАТ ҚИЛАДИ

@haqiqatonline Haqiqat online haqiqatonline_ QR-kod

Унда Ўзбекистон, 
Озарбайжон, Қирғизис тон, 
Қозоғистон ҳамда Туркия
дан ташриф буюрган 20 
дан ортиқ журналистлар 
иштирок этишди. Амалий 
машғулотлар Европа ва 
Осиё медиа соҳасида 
юқори тажрибага эга 
малакали  мутахассислар 
томонидан ўтказилди.

– Мазкур лойиҳа 
нафақат билим ва кўник
маларни ошириш, балки 
кўп томонлама манфа
атли муносабатларни 
мустаҳкамлаш учун ҳам 
яхшигина платформа бўл
ди,– дейди Озарбайжон 
Оммавий ахборот восита
ларини ривожлантириш 
агентлиги ижрочи дирек
тори Аҳмед Исмоилов. 
– Ишонаманки, қардош 
ҳамкасб дўстларимиз 
билан ҳамкорлигимиз 

бардавом бўлади ва мана 
шундай истиқболли лойи
ҳалар атрофида ҳали кўп 
жам бўламиз. 

Ниҳоясига етган семи
нартренингда мамлака
тимиздан вакил сифатида 
"Тошкент ҳақиқати" ва 
"Ташкентская правда" 
газеталари бош муҳар
рири Ғайрат Шералиев, 

“Менинг юртим”  телека
нали мухбири Дилобар 
Аслиддин қизи ҳамда 
Фарғона вилояти Рухсор 
ТВ  журналисти Муҳам
мадсиддиқ Усмоновлар 
қатнашишди.

Беш кунлик тренинг 
машғулотлари якунида 
барча иштирокчиларга 
ташкилотчилар томо
нидан сертификатлар 
топширилди.

Суҳробжон САДИРОВ
/Тошкент ҳақиқати/

Демократик қадриятлар устувор-
лигини тан олган ҳар қандай мамла-
кат, энг аввало, инсон ҳуқуқи ва унинг 
эркинликлари ҳимоя сини биринчи 
ўринга қўймоғи лозим. Зеро, фаро-
вон жамият, демократик ва ҳуқуқий 
давлат қуришнинг асоси ҳам айнан 
шу – мамлакатда истиқомат қилувчи 
ҳар бир фуқаронинг эмин-эркин яша-
ши учун шарт-шароит яратиш, одам-
ларнинг хотиржам касб танлаш, ҳур 
фикрлаш, сўзини бемалол баён қила 
олиш, виждон, эътиқод эркинликла-
ри кафолатларини тўла-тўкис таъ-
минлашдадир.

Газетамизнинг бу галги 
сонида Адлия вазирлиги 
ҳузуридаги Медиа марказ 
раҳбари, Конституцион 
ислоҳотлар жараёнида 
иштирок этиб келаётган 
экспертлар гуруҳи аъ
зоси, тажрибали жур
налист Бобур Али
хонов билан 
ана шулар 
хусусида 
с у ҳ б а т 
лашдик.

– Бобур Ботирович, мулоқотимиз ав-
валида янги таҳрирдаги Конституция-
мизга медиа соҳага оид киритилаётган 
моддалар замирига жо бўлган мулоҳа-
залар силсиласида касбимизнинг тажри-
бали вакили, кўп йиллар медиа соҳасида 
самарали фаолият олиб борган журна-
лист сифатида хаёлингиздан кечаётган 
ўйлар билан ўртоқлашсангиз...

– Бир қарашда қисқа ва лўнда қилиб ёзил
ган бу нормаларни атрофлича изоҳлашда, 
албатта, реал ҳаётимиздаги мавжуд воқелик
лар ва мураккаб ҳолатлар, соҳамизда муқим 
бўлиб қолган ижобий ёки салбий тенденция
лар, касб эгаларини қийнаб келаётган тў
сиқлар, муаммолар, жамиятимиз олдида тур
ган янги даврдаги янги стратегик вазифалар 
адоғида биз журналистларнинг муносиб ҳис
саси ҳақидаги қатор масалалар мени астой
дил ўйлантиради.

Агар яхшилаб разм солсак, 33модданинг 
биринчи қисмидаги: “Ҳар ким фикрлаш, сўз 
ва эътиқод эркинлиги ҳуқуқига эга” деган нор
ма айнан мазкур йиғма шаклда тузилганига 
эътиборимиз тушади. Бу бежизга эмас. Гап 
шундаки, фақат шундай яхлитликда, яъни, 
фикр, сўз ва эътиқоднинг мутаносиблиги, 
уйғунлиги ва боғлиқлигидагина бизга инъом 
этилаётган ушбу ҳуқуқнинг бекаму кўст сама
расига эришишимиз мумкин.

ЭРКИНЛИК –
ОНГЛИ ЭҲТИЁЖ 

МАҲСУЛИ
Пойтахтимизда бўлиб ўтган “INNOPROM. 

Markaziy Osiyo – 2023”  халқаро саноат ярмаркаси 
доирасида Тошкент вилояти ҳокими Зойир Мир-
заев Татаристон президенти Рустам Минниханов 
билан инвестиция ва экспорт шартномаларини 
имзолаш бўйича музокаралар олиб борди.

– Сўнгги йилларда ўзбекистонлик ишбилармонлар билан 
фаол ҳамкорлик қилмоқдамиз, – деди Р. Минниханов. – Қозон 
ва Тошкент азалдан биродар шаҳарлардир. “Чирчиқ” кимёса
ноат технопарки қўшма лойиҳаларнинг энг ёрқини.

Маълумот ўрнида: Тошкент вилоя ти ва Татаристон ўрта
сида 2022 йилда ўзаро товар айирбошлаш ҳаж ми 8,8 мил
лион АҚШ долларини ташкил этган (экспорт 2,6 миллион АҚШ 
доллари, импорт 6,2 миллион АҚШ доллари).

Кўргазмада, шунингдек, Россия Федерациясининг Пенза 
вилояти ва Тошкент вилояти ҳокимликлари ўртасида ҳам 
иқтисодий алоқаларни йўлга қўйишга оид меморандум имзо
ланди.

(Давоми 4-саҳифада)

ЯНА БИР ИСТИҚБОЛЛИ 
ЛОЙИҲА

Тошкент вилояти ҳокими Зойир Мирзаев Ўзбе-
кистонда 25 йилдан ортиқ вақт мобайнида турли 
хил кабель ва электрўтказгичли симлар ишлаб 
чиқариш фаолияти билан шуғулланиб келаётган 
"Deutsche Kabel AG Taschkent" қўшма корхонаси 
ва Ўзбекистон-Германия ишбилармонлар уюшма-
си ижрочи директори жаноб Фалк Порше билан 
учрашди.

Унда томонлар корхонанинг фаолиятини янада кенгай
тириш мақсадида, “Олмалиқ КМК” АЖ билан ҳамкорликда 
Чирчиқ шаҳрида амалга оширилган янги лойиҳа борасидаги 
фикрлар билан танишишди.

Қўшма корхона раҳбари бу лойиҳада ҳамкорлик қилиш 
манфаатли эканини таъкидлаб, корхона ишга тушиши нати
жасида йилига 50 минг тонна мисни қайта ишлаш имконияти 
яратилишини қайд этди.

Ҳозирда соҳада янги инвестициявий лойиҳалар ва ис
тиқболли йўналишлар устида иш олиб борилмоқда. “Бу мис 
ва мисни чуқур қайта ишлаш каби бир қатор йўналиш ларни 
ўз ичига олади”, дея таъкидлашди мутахассислар.

Тошкент вилояти ҳокимлиги 
Ахборот хизмати

МУЗОКАРА, КЕЛИШУВ, БИТИМ
¥амкорлик

(Давоми 2-саҳифада)

Кун
тасвири

«НУРАФШОН сити» ҳудуди-
даги 1 гектар ер майдони ви-

лоят Маданият ва туризм бош-
қармасига кўп 
тармоқли дра-
ма театри би-
но-иншоотла-
ри қурилиши 
учун доимий 
фойдаланиш 
ҳуқуқи асоси-
да ажратилди.

П И С К Е Н Т 
тумани кам-
б а ғ а л л и к н и 
қисқартириш 
ва бандликка 
кўмаклашиш 
бўлими томо-
нидан деҳқон 
хўжалиги таш-
кил этган фуқароларга уруғлик кар-
тошка берилди.

Ч И Р Ч И Қ 
шаҳар ҳоки-
ми Даврон 
Ҳ и д о я  т о в 
Санкт-Петер-
бург ташқи 
алоқалар қў-
митаси раиси 
Евгений Гри-
горьев билан 
учрашди. Делегация «Чирчиқ» кимё- 
саноат технопаркига «INNOPROM. 
Markaziy Osiyo – 2023» халқаро кўргаз-
маси доирасида ташриф буюрди.

Хитой Халқ 
Республикаси 
инвес торлари 
Б Е К О Б О Д 
шаҳрида  бў-
либ, ҳудуддаги 
бўш бино-ин-
шоотларнинг 
ер майдон-
ларида янги 
инвес тиция лойиҳаларини амалга оши-
риш борасида таклифлар билдириш-
ди.

П А Р К Е Н Т 
т у м а н и д а г и 
« С а м с а р а к 
ширин сут» 
фермер хўжа-
лигида бўлган 
Бавария деле-
гацияси Гер-
мания ва Австриядан олиб келинган 
зотдор қорамоллар ва янги туғилган 
бузоқларни сақлаш, озиқлантириш, 
сут соғиш борасидаги технологиялар-
ни кўздан кечиришди.

Ташриф доирасида аграр соҳада 
тажриба алмашишни ривожлантириш 
бўйича кадрлар тайёрлаш борасида 
ҳам таклифлар кўриб чиқилди.

Туркий  давлатлар  
журналистлари 
Озарбайжонда

24-29 апрель кунлари Озарбайжон пой-
тахти Боку шаҳрида Туркий давлатлар таш-
килотига аъзо бўлган мамлакатлар ОАВ ва-
киллари учун семинар-тренинг бўлиб ўтди.

– 180 ўринли мазкур боғча аҳолининг 
талаб ва истакларини инобатга олган 
ҳолда қурилди, – дейди туман мактаб 
ва мактабгача таълим бўлими бошлиғи 

Нилуфар Убайдуллаева. – "Оқтом" ма
ҳалласи чекка ҳудудда жойлашгани боис 

маҳаллий аҳоли боғча йўқлигидан қийна
лишар эди. Фарзандини қўшни ҳудудлардаги 

боғчаларга олиб боришга ҳамманинг ҳам имко
нияти кўтармайди. Мана муаммо ҳал бўлди. Энди 

оқтомлик болалар ҳам замонавий боғчада тарбияланишади.
Маълумот учун, бугунги кунда туманда жами 38 та мактаб

гача таълим ташкилоти мавжуд бўлиб, болаларни қамраб олиш 
кўрсаткичи 65 фоизга етди. Йил якунига қадар бу кўрсаткични 72 
фоизга ошириш режалаштирилган.

Нозима РАСУЛОВА
/Тошкент ҳақиқати/

Жалолиддин ЭСОНОВ
олган суратлар

"Қалдирғоч"нинг
илк полапонлари

Тошкент туманининг "Оқтом" маҳалла-
сидаги ота-оналарнинг кўп йиллик орзула-
ри ушалди. Маҳаллада "Қалдирғоч" ном-
ли давлат мактабгача таълим ташкилоти 
 бунёд этилиб, фойдаланишга топширилди.



(Давоми. Бошланиши 1-саҳифада)

Ҳар бир 
оила – 
тадбиркор

Жараён

TOSHKENT  HAQIQATI

– Демак, чинакам сўз 
эркинлиги фақат эъ-
тиқод билан йўғрилган 
рационал фикрлаш маҳ-
сули десак тўғри бўла-
ди. Бироқ, шу билан 
бирга, сўз эркинлигидан 
асло бузғунчи фикр, ёт 
эътиқод асосида фойда-
ланиб бўлмайди! Шун-
дай эмасми?

– Худди шундай! Ўзи 
аслида, эркинликни инсон 
онгининг олий эҳтиёжи си
фатида қабул қилишимиз 
керак. Шу ўринда Суқрот
нинг айтганларини эслаш 
ўринли: “Фикрлайдиган 
одам барча нарсалар ўлчо
видир. Агар киши фикрласа, 
у том маънода эркиндир.” 
Буюк файласуф ҳур сўзни 
яна катта елканли кемага 
ҳам ўхшатади. Табиийки, 
кема олға қараб сузиши 
учун эса унга, албатта, 
йўналтирувчи шамол оқими 
даркор. Бундай ўхшатиш
нинг бугунги қиёси шунда
ки, ҳар қандай адолатли 
жамиятни истиқболга элта
диган йўналтирувчи куч, бу 
шубҳасиз, ҳуқуқий асослар, 
халқчил қомус ва қонун
лардир. Кишига ишонч ва 
фарахбахш руҳият ато эта
ётган ҳақиқат шуки, барча 
соҳалардаги ислоҳотлар, 
очиқлик сиёсатининг ташаб
бускори ҳам, ташкилотчиси 
ҳам Президент Ш.Мирзиёев 
тимсолидаги давлатнинг 
ўзидир.

– Соҳамиз олдида 
турган жиддий муаммо-
лар ҳақида гапирганда, 
сўнгги пайтларда замо-
навий ОАВ, афсуски, 
ўзининг анъанавий 
аудиториясини оддий 
томошабин, тингловчи 
ёхуд ўқувчи сифатида 
эмас, балки талабчан 
истеъмолчи тарзида 
қабул қилишини қайд 
этиш лозим. Нима де-
дингиз?

– Миллий медиа соҳа
сига қўйилган бу ачинарли 
ташхисга мен ҳам қўшила
ман. Бу аслида бутун дунёга 
хос бўлган объектив ҳолат. 
Тўғри, ҳозирги глобаллашув 
ва рақамлаштириш даври
да ахборот аллақачон энг 
қимматбаҳо товар тимсоли
да, ахборий макон эса сер
даромад медиабозори ва 
индустрияси шаклида на
моён бўлиб қолган бир пал
лада, маърифатли жамият
га монанд бўлган ўйчан ва 

соғлом фикр, мантиқий маз
мун ва моҳиятан мулоқот 
камёб неъматга айланиб 
қолгандек. Назаримда, ва
зият маъжозий маънода 
худдики сувсиз қирғоқда ёт
ган балиқни эслатади: у оғ
зини очиб бир нималар де
моқчи бўладию, лекин ҳеч 
ким эшитмайди. 33модда 
нормаларининг инъикосида 
ётган бош мақсадлардан 
бири шуки, биз юқорида 
тилга олган муаммолар ечи
ми ҳозиргидек “мушт кетди” 
қабилидаги “қўл бошқару
ви”да эмас, балки алоҳида 
механизм асосида, авто
матик режимда, конститу
цион моддаларнинг тўғри
дан тўғри ишлаш принципи 
орқали тўлатўкис намоён 
бўлади. Қолаверса, янгила
наётган Бош қомусимизнинг 
ОАВга тааллуқли моддала
ри Ўзбекистонда шаклла
нажак янги ахборот сиёса
тининг ҳуқуқий пойдевори, 
муқаддимаси бўлади десак, 
янглишмаймиз.

– Фикримча, сиз тил-
га олган бу универсал 
тизим, айниқса, ҳозир-
да жуда долзарб бўлган 
блогосфера ва ижтимо-
ий тармоқларда мав-
жуд мураккаб ҳолатни 
ҳуқуқий майдонга кўчи-
риш, улар фаолия тини 
шаффоф ва холис қи-
лиш имконини ҳам бе-
ради, тўғрими?

– Яшириб нима қилдик, 
блогер ҳамда тармоқ фа
олларининг бугунги кундаги 
иш юритиши кўп жиҳатдан, 
уларнинг медиа макон субъ
ектлари мақомида ҳуқуқий 
муносабатларини тартибга 
солиш, интернет ресурсла
ридан беминнат баҳраманд 
бўлиш, оммавий тарзда 
ахборот тарқатиш амалиё
тини тўғри йўлга солишни 
тақозо этмоқда. Шунингдек, 
“ижтимоиймаиший жур
налистика” дея, шартли 
равишда аталмиш ушбу 
фаолиятнинг самарали 
ишлаши, улар олдидаги 
тўсиқларни олиб ташлаш 
баробарида холислик ва 
умумманфаат принципла
рини қарор топтириш бугун
нинг муҳим вазифаларидан 
биридир. Аҳамиятли жиҳа
ти шундаки, давлат глобал 
тармоқдан фойдаланишда 
шароитлар яратишни ка
фолатлаши билан бирга, 
интернет орқали ахборот 
излаш, олиш ва тарқатиш 
эркинлигида уларнинг зим
масига алоҳида мажбури

ят ва масъулият юклайди. 
Мазкур нормаларни янги 
таҳрирдаги Конституция
мизнинг 33моддасида мус
таҳкамланиши, биринчи 
навбатда, фуқароларимиз 
ҳуқуқларининг ҳимояси ва 
хавфсизлигини таъминлаш 
учун хизмат қилади.

– Одатда ҳамма нар-
са таққос ва қиёс ловда 
ёрқинроқ намоён бўла-
ди. Амалдаги ва янги 
таҳрирдаги Конститу-
цияларда соҳамизга 
оид нормаларда қандай 
принципиал фарқларни 
кузатиш мумкин?

– Конституцияга кири
талаётган 33модданинг 
4қисмига жо бўлган фарқли 
моҳият шундаки, шу чоққа
ча амалда бўлган Бош қо
муснинг тегишли моддаси
да ахборот излаш, олиш ва 
тарқатиш ҳуқуқида бундай 
чеклов шартлари умумий 
тарзда, аниқроқ айтадиган 
бўлсак, 29моддада “...қонун 
билан белгиланган бошқа 
чеклашлар бундан мустас
но” дея келтирилган. Яъни, 
конкрет ҳолатлар алоҳида 
қайд этилмаган. Ўз навба
тида янги таҳрирдаги Конс
титуцияда эса бу аниқ ва 
равшан акс этмоқда, яъни
ким: “...фақат конституция
вий тузумни, аҳолининг соғ
лиғини, ижтимоий ахлоқни, 
бошқа шахсларнинг ҳуқуқ 
ва эркинликларини ҳимоя 
қилиш, жамоат хавфсизли
гини ҳамда жамоат тартиби
ни таъминлаш, шунингдек, 
давлат сирлари ёки қонун 
билан қўриқланадиган бош
қа сир ошкор этилишининг 
олдини олиш мақсадида 
зарур бўлган доирада йўл 
қў йилади...” Демак, Шарль 
Луи Монтескьёнинг таъ
бири билан айтганда, “Эр
кинлик – бу қонун билан 
тақиқланган нарсалардан 
ташқари ҳаммаси мумкин 
деганидир.” Буни биз, жур
налистлар, ижтимоий тар
моқ фаоллари, блогер ва 
умуман оддий фуқаролар 
учун қанчалик қулайлигини 
айтмаса ҳам бўлади. Энди 
кўркўрона, билиббилмай 
иш тутиш, ноўрин талаблар, 
иддаолар қилиш, суиистеъ
молчилик, манфаатлар 
тўқнашуви каби қусурлар 
фаолиятимизга ҳам, жами
ятга ҳам путур етказиши
га ўз ўзидан чек қўйилади. 
Хато қилишга на ҳожат ва 
на имкон қолади.

Эрали НОРБЕКОВ 
суҳбатлашди

ЭРКИНЛИК – ОНГЛИ 
Э¥ТИ¡Ж МА¥СУЛИ

Сўзга чиққанлар юртимизда 
сўнгги йилларда барча соҳалар 
сингари соғлиқни сақлаш тизи
мида ҳам кенг кўламли ислоҳот
лар амалга оширилаётгани, аҳо
ли соғлигини муҳофаза қилиш, 
тиббий хизмат кўрсатиш савияси 
юксалганини таъкидлашди.

Қайд этилганидек, туманда 
бир неча йиллардан буён таъ
мирланмай ётган туғуруқхонада 
инвестиция дастури асосида қу
рилиштаъмирлаш ишлари олиб 
борилиб, шинам ва замонавий 
мажмуага айлантирилди. Эски 
бино нафақат таъмирланди, бал
ки, янги лойиҳа асосида, давр 
руҳига ҳамоҳанг равишда ташқи 
ва ички томондан сайқалланди. 
Инфратузилмаси ривожланти
рилди. Жумладан, иситиш ва со

вутиш тармоқлари, вентиляция 
тизимлари илғор технологиялар 
асосида такомиллаштирилди. 
170 минг аҳолига хизмат қила
диган комплексга 8 миллиардга 
яқин маблағ сарфланди.

– Туманда ҳар йили 4 минг 
500 дан ортиқ туғуруқлар қайд 
этилади, – дейди вилоят соғ

лиқни сақлаш бошқармаси 
бошлиғи ўринбосари Феру
за Раҳматуллаева. – Янги 
бинода яратилган шароит
лар бугунги кун талабла
рига тўлиқ жавоб беради. 

Чақалоқлар реанимацияси 
бўлими замонавий асбобан
жомлар билан таъминланган. 
Бу эса туманда асоратли туғу
руқлар ва гўдаклар ўлимининг 
олдини олади.

Тошкент вилояти ҳокимлиги 
Ахборот хизмати

 Дарҳақиқат, “Оққўрғон тажриба
си”ни оммалаштириш учун тузилган 
ишчи гуруҳнинг уймауй юриб, аҳоли 
муаммолари ва ижтимоийиқтисодий 
масалаларни ўрганиши натижаси
да Зангиота туманининг “Балиқчи” 
маҳалласида анчагина ижобий ўзга
ришлар бўлди.

Мазкур маҳалла азалдан балиқ
чиликка ихтисослашган. Ўтган асрда 
“Дамачи” хўжалиги балиғининг донғи 
республикага ёйилганди. Бугунги кун
да ҳам бу ерда катта балиқчилик хў
жаликлари бўлиб, маҳаллани 17 та 
кўл ўраб туради. Уларнинг 13 тасида 
балиқ парваришланади, қолгани уруғ
чиликка ихтисослашган. Аҳамиятли

си, кўплаб хонадонларда ҳам балиқ
чилик билан шуғулланишади.

Оқсоқол Анвар Усмонов маҳал
лада “Оққўрғон тажрибаси” қўллани
шини эшитиб, роса қувонганди. Са
баби, балиқчиликда илғор бўлсада, 
туманнинг чекка ҳудудида жойлашган 
маҳалланинг ўзига яраша муаммола
ри ҳам йўқ эмасди.

Кўп ўтмай турли соҳа раҳбарлари
дан иборат ишчи гуруҳ тузилди. Улар 
ҳафта давомида маҳаллани обдон 
ўрганишди, амалга оширилиши лозим 
бўлган ишлар белгилаб олинди. 

Тез орада ишлар жонланиб, кў
чаларга сув қувурлари тортилди, 
симёғочлар бетонлисига алмашти
рилди, пиёдалар йўлакчаси барпо 
этилди, маҳалла биносини таъмир
лашга киришилди. Шунингдек, режага 
кўра, 31мактаб ҳам таъмирланади. 
Яроқсиз ҳолга келиб, фаолияти тўх

татилган 1сонли боғча янгидан қад 
ростлайди. Маҳаллага кираверишда 
“Балиқчи” маҳалласи деб ёзилган 
арка ўрнатилади. Бу ўзгаришлар 
маҳаллада истиқомат қиладиган 2 
минг 460 нафар аҳолининг турмуш 
тарзи, яшаш шароитини яхшилашга 
хизмат қилади, албатта.

Раис ҳамроҳлигида маҳалла ҳаёти 
билан яқиндан танишдик. Илҳом ака 
Қодирқулов хонадони дастлабки ман
зилимиз бўлди:

Ҳовли яшилликка бурканган. 8 
сотих майдонга турли сабзавотлар 
экилган, мўъжазгина иссиқхона ҳам 
бор. Унда кўкат ва редиска етишти
рилар экан. Очиқ майдонга эса сабзи 
ва картошка экилган. Оила аъзолари 
биргаликда меҳнат қилиб, йил бўйи 
томорқадан 3 марта ҳосил олишар 
экан. Бундан ташқари, кўчатни ҳам 
ўзлари парваришлаб, сотишаркан. 

– Кўп йиллар маҳалламиздаги ба
лиқчилик хўжалигида ҳайдовчи бўлиб 
ишладим, – дейди Илҳом ака. – На
фақага чиққанимдан бери томорқа
да меҳнат қиламан. Бу ҳам рўзғорга, 
ҳам соғлиққа фойда. Томорқамиз йил 
бўйи бўш турмайди. Ўғилларим ҳам 
ишдан бўш вақтларида ёрдам бери
шади. Шунга яраша даромадимиз 
ҳам яхши.

Маҳаллада тадбиркорлар кун са
йин кўпаймоқда. Ҳудудда 6 та ишлаб 
чиқариш корхонаси фаолият юрит
моқда. Уларда сумка, қоп, консерва, 
қандолат маҳсулотлари ишлаб чиқа
рилади. 

Жумладан, хўжалик сумкаси 
ишлаб чиқарувчи корхона иш бошла
гач, маҳалладаги анчагина хотинқиз
ларнинг бандлиги таъминланди.

– Иш бошлаганимизга кўп бўлма
ди, – дейди корхона раҳбари Сауле 
Илёсова. – Аввал бозор талабини 
яхшилаб ўргандик, ҳисобкитобини 
қилдик. Кейин эса турли ҳажмдаги 
хўжалик сумкаларини тикишни йўлга 
қўйдик. 15 нафар ишчим бор, улар 
кунига 800 тагача сумка тикишади. 
Ишни кенгайтиргач, уйда ўтирган аёл
ларни касаначиликка жалб қилишни 
мўлжаллаб қўйганман.

Хотинқизлар фаоли Ёқутхон Аб
дуқаюмованинг сўзларига кўра, маҳал
лада деярли ишсиз аёллар йўқ. Баъ
зилар фермалардан сут олиб, қаймоқ, 
қатиқ тайёрлаб сотишса, айримлари 
уйда касаначилик асосида ўйинчоқ 
машина йиғишади, бошқалари эса то
морқаси билан банд. Хуллас, ҳамма
сининг ўзига яраша даромади бор.

Ёқутхон опанинг ўзи ҳам келини 
Мадинага уйида ўйинчоқ йиғиш учун 
шароит яратиб берибди. Бу ишнинг 
бошида турган Зуҳра Йўлдошева эса 
30 хонадонни қамраб олишга эришган 
тадбиркор аёл.

Бундан ташқари, Мудофаа вазир
лиги ҳарбий хизматчилари ҳамда ту
ман ҳокимлиги, туман Ёшлар ишлари 
агентлиги ходимлари ҳамкорлигида 
икки ҳафта муддатда мини футбол, 
стол тенниси ва “стреет воркаут” май
дончасини ўзида жамлаган маҳалла 
ўйингоҳи бунёд этилиб, боқувчисини 
йўқотган, ижтимоий ҳимояга муҳтож, 
ногиронлиги бор икки фуқаронинг хо
надони таъмирлаб берилди.

Айниқса, янги спорт майдончаси
нинг очилиш маросими чинакам бай
рамга айланиб кетди. Бир томонда 
концерт дастури намойиш этилди, 
иккинчи томонда футбол мусобақаси 
бўлиб ўтди. 

Мухтасар айтганда, “Оққўрғон 
тажрибаси” Зангиота туманининг 
“Балиқчи” маҳалласида ҳам бўй кўр
сатмоқда. Йўлингиз тушиб, шу томон
ларга ўтсангиз, бунга ўзингиз ҳам гу
воҳ бўласиз.

Нозима РАСУЛОВА
/Тошкент ҳақиқати/

Жалолиддин ЭСОНОВ
олган суратлар

Вилоят ҳокимлиги 
ташаббуси билан Қуйи 
Чирчиқ туманидаги 
қуёнчилик комплексида 
кооперация фаолияти-
ни кенгайтириш, маз-
кур соҳада аҳоли ўрта-
сида тадбиркорликни 
ривожлантириш ҳамда 
фуқароларни доимий 
даромад манбаига эга 
бўлиши, шунингдек, 
аҳолининг қуён гўштига 
бўлган талабини қонди-
ришга қаратилган янги 
лойиҳага қўл урилди.

ПАР¥ЕЗБОП 
Г¤ШТ 
К¤ПАЯДИ

Яъни, Италия техно
логиялари асосида қуён 
зотлари, қуён авлодлари
нинг тақдим этилган гене
тик кодидан унинг гўштини 
ишлаб чиқариш ва сотиш 
билан шуғулланадиган 
МДҲ давлатлари орасида 
энг йирик мазкур кластер, 
эндиликда, вилоятда тад
биркорлик қилиш истагини 
билдирган фуқароларга 
50 бош қуёнга мўлжаллан
ган қафаслар жамланмаси 
ҳамда 4 ойлик озуқаси би
лан 20 бош қуён ва 10 бош 
эркак қуёнларни етказиб 
беради.

Бундан ташқари, “Ҳар 
бир оила – тадбиркор” 
дастури доирасида 3 йил 
муддатга 6 ой имтиёзли 
давр билан 33 миллион 
сўмгача ҳоким ёрдамчила
ри кўмагида кредит маб
лағлари ажратиш йўлга 
қўйиляпти. 

Корхона томонидан ко
операция усулида тадбир
корликни бошлаган фуқаро
лар 1 йилда 30 бош қуёндан 
минг бош қуён олиш им
конияти мавжудлиги, энг 
муҳими, 3,5 кг. тирик вазнда 
етиштирилган қуён гўштини 
кластернинг ўзи қайта сотиб 
олиш таклифлари ҳам маъ
қулланди.

Айни пайтда махсус 
йўриқнома ишлаб чиқилиб, 
қуён боқишни хоҳловчи
ларга ҳоким ёрдамчилари 
кўмагида тижорат банкла
ридан кредит олиш бўйича 
ҳаракат бошланган.

Тошкент вилояти 
ҳокимлиги 

Ахборот хизмати

Тошкент вилоятида ҳам бу 
борада тизимли ишлар йўлга 
қўйилган. Мақсад аҳоли бандли
гини таъминлаш, сифатли озиқ
овқат маҳсулотлари етиштириш 
ҳажмини оширишдир. Ҳисобки
тобларга кўра, вилоятда паст 
ҳосилли пахта ва ғалладан 
қисқартирилган ерлардан аҳоли
га ўтган 2022 йилда 7 минг 458 
минг гектар ер майдони ажра
тиб берилди. Натижада 32,3 
мингта иш ўрни яратилди. Жо
рий йилда ҳам 9 минг 88 гектар 

экин майдонлари учун 48 мингга 
яқин фуқаролардан аризалар 
қабул қилинди. Шу кунга қадар 6 
минг 145 гектардан зиёд майдон 
“eauksion” дастури орқали 18 
минг нафардан ортиқ фуқаролар 
томонидан очиқ танловда ютиб 
олинди.

Эндиликда танловларда 
ғолиб бўлган “Темир дафтар”, 
“Аёллар дафтари”, “Ёшлар 
дафтари”га киритилган оила
лар, расмий ишсизлар ҳамда 
алоҳида ижтимоий ҳимояга 

муҳтож фуқаролар бу ерларда 
деҳқон хўжалиги юритиш им
конига эга бўлди. Эътиборли
си, “Бир ҳудуд – бир маҳсулот”, 
“Бир контур – бир маҳсулот” 
тамойили асосида ҳудудларда 
тупроқ иқлим шароити, фуқа
роларнинг деҳқончилик мада
ниятидан, шунингдек, ички ис
теъмол бозорларида аҳолининг 
асосий турдаги озиқовқат маҳ
сулотларига бўлган эҳтиёжидан 
келиб чиқиб, қишлоқ хўжалик 
экинлари экилмоқда.

Дастлабки маълумотларга 
кўра, 22 минг 464 та лотларга 3 
минг 139 гектарда сабзавот, 605 
гектарда картошка, 340 гектар
да полиз, 369 гектарда мойли, 
670 гектарда дуккакли ва 3 минг 

965 гектарда эса бошқа турдаги 
экинлар етиштирилмоқда.

Мисол учун, Бекобод тумани
нинг “Маллабой” маҳалласи ҳу
дудида 45 нафар фуқарога ажра
тилган 9 гектар майдонга экилган 
эртапишар бақлажондан ҳар бир 
фуқаро 1825 миллион сўмдан 
даромад олди.

Фуқароларга деҳқон хўжали
ги юритиш учун ажратиб берила
ётган ер майдонлари, экин тури
дан келиб чиқиб, уруғлик, ёқилғи 
мойлаш маҳсулотлари, минерал 
ўғитлар етказиб бериш учун 
клас терлар, кооперациялар, “То
морқа хизмати” МЧЖлар ҳамда 
йирик экспортёр корхоналарга 
бириктириб берилган.

Абдулазиз МУСАЕВ

ЕР МАЙДОНИ

ИЖАРАГА БЕРИЛМО£ДА
30 ЙИЛГА

Мамлакатимизда ишсиз аҳолига қишлоқ хўжа-
лиги ерларини 30 йил муддатга деҳқончилик би-
лан шуғулланиш учун ижарага бериш тартиби жо-
рий қилинди.

Тиббиёт

ЗАМОНАВИЙ  МАЖМУА
ОНАЛАР ВА БОЛАЛАР
САЛОМАТЛИГИ УЧУН

ХИЗМАТ £ИЛАДИ
Паркент туманида 

замонавий туғуруқ 
мажмуаси фойдала-
нишга топширилди. 
Мажмуанинг тантана-
ли очилиш маросими-
да сенаторлар, вилоят 
соғлиқни сақлаш бош-
қармаси ва туман ҳо-
кимлиги масъ уллари, 
кенг жамоатчилик 
вакиллари иштирок 
этишди.

Оққўрғон  тажрибаси:
“БАЛИҚЧИ”ДА ҲАМ 
БЎЙ КЎРСАТМОҚДА

Шаҳноза Тўлаганова тур-
муш ўртоғининг вафотидан 
сўнг 3 фарзандини бағрига 
босганича, тақдирнинг си-
новлари олдида букилиб 
қолди. “Оққўрғон тажриба-
си” бўйича тузилган ишчи 
гуруҳ аъзолари маҳалла-
даги хонадонларни ўрга-
ниш жараёнида Шаҳноза 
опанинг шароити билан 
ҳам танишишди. Биринчи 
навбатда эътиборни аёл-
нинг нураб бораётган уйи-
га қаратишди. Орадан кўп 
ўтмай, опанинг уйини таъ-
мирлаш учун усталар ке-
лишди. Қисқа вақт ичида 
уй таъмирланди, опани эса 
“Аёллар дафтари”га кири-
тиб, ишли бўлишига кўмак-
лашишди.

Ўзбекистон Республикаси 
Оила кодексининг “Эр ва хотин 
молмулкининг шартномавий 
тартиби” деб номланган 6боби, 
2936моддалари илк маротаба 
миллий қонунчилигимизга “Никоҳ 

шартномаси” тушунчасини олиб 
кирди. Унга кўра, никоҳланувчи 
шахсларнинг ёки эр ва хотиннинг 
никоҳда бўлган даврида ва эр 
ва хотин никоҳдан ажратилган 
тақдирда уларнинг мулкий ҳуқуқ 
ҳамда мажбуриятларини белги
ловчи келишуви никоҳ шартнома
си, деб ҳисобланади. Никоҳ шарт
номаси ёзма шаклда тузилиши ва 
нотариал тартибда тасдиқланиши 
лозим.  

У тўйга қадар тузилса, никоҳ 
давлат рўйхатига олинган кундан 
бошлаб кучга киради. Никоҳ дав
рида тузилган шартнома эса у 
нотариал тасдиқлангандан бош
лаб кучга киради. Ушбу модда 
мазмунидан кўриниб турибдики, 
никоҳ шартномаси эр ва хотин
нинг молмулкларини ва мулкий 
ҳуқуқларини бўлиш тўғрисидаги 
келишуви ҳисобланади. “Никоҳ” 
– бу йигит ва қизнинг  ўз ариза
ларига асосан ФҲДЁ органлари
да рўйхатга олиниб оила қуриш 

мақсадида эрхотин бўлиб яшаш 
тўғрисидаги келишувидир.  

Оила қонунчилиги ФҲДЁ 
органларида расмий рўйхат
га олинган никоҳни қонуний ту
зилганлигини тан олади. Диний 

расмрусумларга биноан тузилган 
никоҳ эса ҳуқуқий аҳамиятга эга 
эмас. Никоҳ шартномаси ва никоҳ 
тузилганлиги ҳақидаги гувоҳнома 
бирбиридан фарқ қилади.  

Никоҳ тузилганлиги ҳақидаги 
гувоҳнома никоҳланувчи шахс
ларга эрхотин мақомини берув
чи, оилавий ҳуқуқ ва мажбурият
лар келтириб чиқарувчи, ФҲДЁ 
органи томонидан 
бериладиган қону
ний никоҳнинг мав
жуд эканлиги фак
ти ҳисоб ланади. 
Яъни, турмуш 
қу риш истагида 
бўлган шахслар 
ФҲДЁ га мурожа
ат қи ладилар ва 
ариза берганла
ридан кейин бир 
ой ўтгач, уларга 
никоҳ тузилган
лиги тўғрисида 
гувоҳнома бе

рилади.  
Никоҳ шартномаси эса айнан 

эрхотин томонидан эмас, бал
ки ҳали оилавий муносабатлари 
вужудга келмаган никоҳланувчи 
шахс лар томонидан ҳам тузили

ши мумкин бўл
ган келишувдир. 

Никоҳ шартномаси 
ёзма шаклда тузи

лади ва нотариал тар
тибда тасдиқланади.  

Оила кодексига 
асосан, “Никоҳ шарт
номаси” тузиш ихти
ёрий ҳисобланади 
ва уни тузишга маж
бурлашга йўл қўйил
майди. Никоҳ шарт
номасини тузиш 
томонлар, яъни эр 
ва хотин учун мул
кий ҳуқуқ ва маж

буриятларни келтириб чиқаради. 
Миллий қонунчиликка асосан ни
коҳ даврида топилган барча нар
са биргаликдаги мулк саналади.  

Аммо никоҳ шартномасининг 
ўзига хос жиҳати шундаки, ушбу 
қоида томонларнинг хоҳишиста
гига қараб ўзгартирилиши мум
кин. Қоида тариқасида никоҳ 
шартномасининг мақсади мулкни 
алоҳида ёки улушга алмаштириш 

ҳисобланади. Шунингдек, мулк
нинг айрим турлари ёки муайян 
даромадлар бўйича муносабат
лар ҳам ўзгартирилиши мумкин. 
Яъни биргаликда тадбиркорлик 
фаолия ти билан шуғулланиш 
бўйи ча ўз ҳуқуқ ва мажбурият
ларини белгилаб олиш, никоҳ
дан ажралганда эр ва хотиндан 
ҳар бирига бериладиган мулкни 
аниқлаб олиш никоҳ шартномаси
да акс эттирилади.

Мисол учун тадбиркорлик фа
олиятидан келиб тушадиган да
ромад ушбу фаолиятни амалга 
ошираётган эрхотиндан бирига 
ёки томонлар ажрашганидан сўнг 

квартира хотинга, машина эрга 
тегишли бўлади. Никоҳ шарт
номаси эр ва хотиннинг мавжуд 
молмулкига нисбатан ҳам, бўлғу
си молмулкига нисбатан ҳам ту
зилиши мумкин. Никоҳ шартно
масида эр ва хотин рўзғор учун 
қилинадиган харажатларни ким 
тўлашини, бирбирига берадиган 
таъминот миқдорини, тадбиркор
лик фаолия ти билан шуғулланил
са, уни бошқариш, эгалик қилиш 
ва турли хил шартномалар ту
зиш ҳуқуқлари кимда бўлишини, 
шунингдек, никоҳ даврида ҳам, 
никоҳдан кейин ҳам мулкий муно
сабатларни белгилаб олишлари 
мумкин.  

Бугун никоҳ шартномаси 
ҳақида салбий фикрловчи фуқа
роларимиз ҳам бор. Айрим фуқа
роларнинг фикрича, бу фақат 
мулкий манфаатни кўзлайдиган, 
оилавий қадриятлар, анъанала
римиз бузилишига олиб келади
ган амалиёт саналади. Бошқа
лар эса, айниқса, тадбиркорлар 
никоҳ шартномаси жуда керакли 
келишув эканлигини айтмоқда. 
Ҳуқуқшунослар фикрига кўра, 
никоҳланувчилар нафақат ўзи, 
балки фарзандлари, уларнинг 
келажагини ўйлаб ҳам никоҳ 
шартномаси тузишлари керак
лигини таъкидлайди.

Хулоса қилиб айтганда, никоҳ 
эркак ва аёл ўртасидаги муқаддас 
ришта бўлиб, никоҳ шартномаси 
эса муқаддас никоҳнинг барда
вомлигини таъминлашга, эр ва 
хотиннинг мулкий ҳуқуқ ҳамда 
манфаатларини ҳимоя қилишга 
қаратилган ўзаро келишувдир. 
Зеро бу келишув эр ва хотиннинг 
бошқа шахсларнинг аралашуви
сиз ўзаро хоҳиширодасига асос
ланган.  

Ирода ҚАҲҲОРОВА,
ЎзА

КЕРАК(МИ?)
Никоµ шартномаси 

Дарвоқе Халқимиз орасида никоҳ ва никоҳ шартномасига бир 
хил тушунча сифатида қаровчи фуқаролар ҳам бор. Ваҳо-

ланки, бу бир хил тушунча эмас.
Халқ дарди билан яшайдиган инсонлар 

ҳар кунини савоб ишларга сарфлаб, одам-
ларнинг мушкулини осон қилишни ўзла-
рининг бурчлари деб биладилар. Ўзбеки-
стон Республикаси Олий Мажлиси Сенати 
Мудофаа ва хавфсизлик қўмитаси раиси, 
Халқ депутатлари Ўрта Чирчиқ тумани 
Кенгаши депутати Қутбиддин Бурҳонов 
ана шундай инсонлардан.

Қутбиддин Нукриддинович туманимизнинг 
Ўртасарой ҳудудидан 2019 йилда Халқ депу
татлари Ўрта Чирчиқ тумани Кенгашига депу
тат этиб сайланди. Депутатликни бир мақом 
эмас, балки масъулият деб билиб, аҳолининг 
кўп йиллардан буён ушалмаган орзуси – Ўр
тасарой ҳудудини газлаштиришдек хайрли 
ишнинг бошида турди.

Депутат, аввало, ҳудуддаги муаммоларни, 
аҳолининг талаб ва таклифларини синчиклаб 
ўрганди. Аниқланган муаммоларни ҳал қи
лишда бор ҳаётий тажрибасини ишга солди. 

Очиғи, Ўртасаройга газ олиб келиш, 40
50 йилдан бери судралиб келаётган муам
мо эди. Эшитган қулоқ ҳам ишониши қи  йин. 
Ахир, пойтахтнинг шундоқ ёнидаги ҳудудда 
одамлар газсиз ўтирса?!

Қ. Бурҳонов сенаторлик ва депутатлик 
мақомларида иш олиб борар экан, бу маса
лани Парламент юқори палатасининг ялпи 
мажлисларига қўйди. Республика идора
ларига сенаторлик сўровлари жўнатди. Ва 
ниҳоят, 2022 йилда Ўртасарой ҳудудига газ 
келди.

Нафақат маҳалладаги 312 та хонадонга, 
балки ҳудудга туташ Абдукарим Йўлбарисов, 
“Кўкмўйин”, “Тошлоқ” маҳаллалари, Оқ олтин 
қишлоғи, “Бешбой” маҳалласининг Таянч кў
часидаги хонадонларга ҳам “зангори олов” 
кирди.

Аввало, Бектемир ГРСидан 12 километр
лик табиий газ магистрали тортиб келинди. 
Бошида бу ишнинг амалга ошишига кўпчилик 
ишончсизлик билан қаради, чунки уларнинг 
ҳафсалалари кўп бора “пир” бўлган эдида...

Юқори ташкилотларга қилинган мурожа
атлар, Қ. Бурҳоновнинг саъйҳаракати, туман 
мутасаддиларининг кўмаги, Республика бош
қаруви масъулларининг қўллабқувватла
ши туфайли ўртасаройликларнинг орзулари 
ушалди.

Очиғи, аввал ҳам Ўртасаройга газ келти
риш мақсадида кўп уринишлар бўлган. Ми
сол учун, ҳудуддаги жамоа хўжалигига 26 
йил раҳбарлик қилган, Иккинчи жаҳон уруши 
иштирокчиси, 98 ёшли Муҳиддин ота Дусан
боевнинг саъйҳаракатларини таъкидлаш 
ўринли. Ўшан да лойиҳа ҳужжатлари тайёрла
ниб, газ қувурлари ҳам тортилган эди. Аммо 
газ келмаган.

Шунингдек, маҳалланинг собиқ раиси 
Турсуной Ражабова, меҳнат фахрийлари 
Анор Абдиев, Бахтиёр Эрматов, Сотиволди 
Муҳаммаджонов каби инсонлар ҳам газ олиб 
келишга уриниб кўришган. Ҳозирда улар ҳам 
хурсанд.

Хуллас, кўп машаққатлар ортда қолиб, Ўр
тасаройга газ келди.

Шу уч сўзни айтиш учун кўп йиллар кет
ди. Қанча сувлар оқди, қанча қорлар эриди. 
Мана, ниҳоят аҳоли хонадонларида “зангори 
олов” ёниб, одамларнинг оғирини енгил қи
либ, ҳаётларини фаровонлаштирмоқда.

Жамбул ҚУРБОНБЕКОВ,
фахрий журналист

* Бюджет ташкилотлари хо-
димларининг иш ҳақи миқдо-
ри 7 фоизга оширилади;

* Меҳнатга ҳақ тўлашнинг 
энг кам миқдори – ойига 980 
минг сўм, базавий ҳисоблаш 
миқдори – ойига 330 минг сўм 
этиб белгиланади;

* Маъмурий жарималарни 
15 кун ичида тўлаганлик учун 
50 фоиз чегирма берилади;

* «Метан-заправка»ларга он-
лайн камера ўрнатиш мажбу-
рий бўлади.

Чунки, бунинг 
афзаллик лари 
жуда кўп. Жало
лиддин, Амир 
Темур, Бобур, 

Беруний ва бош
қа улуғ шахсларимиз фақат биз учун 
эмас, бутун дунё учун қизиқ! Уларни 
чегаралаб қўйишга ҳаққимиз йўқ, бу 
аслида имконсиз ҳам.

 Эртага французлар Навоий ҳақи
да, немислар Фаробий ҳақида ўз 
талқинларида, тарихий ўрганишла
рида фильм қилишлари мумкин ва 
бундан хурсанд бўлишимиз керак. 
Уларни ҳеч қандай давлат қонунлари 
чекламайди. Чунки бу улуғ боболари
миз бутун дунё учун қизиқ ва эътибор
ли. Худдики, бизга Юлий Цезар, Напо
леон, Шекспир, Эйнштейн, Бетховен, 
Моцарт шахслари қизиқ бўлгани каби. 
Тасаввур қилинг, сиз Наполеон ҳақи
да фильм суратга олсангиз, француз
лар келиб «Менинг бобомга тегма» 
деса..? Ўта мантиқсизлик эмасми? 
Қайтанга улар сизга кўмак бериши 

мумкин. Чунки улар аллақачон бу 

дунёнинг мулки, хазинаси! Ва уни ҳар 
бир ижодкор ўзича талқин ва тадқиқ 
қилиб ўрганишга ҳақли. Биз ўргангани
миз каби бир хил ранг ва тусда эмас. 

Билсангиз, Шекспир давридаёқ 
унинг миллатдоши, драматург Крис
то фер Марло (1564–1593) ўзининг 
фавқулодда қудратли шахсларга 
қизиқиши ортидан «Соҳибқирон Те
мур» пьесасини ёзади ва асар тезда 
машҳур бўлиб кетади. Мазкур асар
да драматург ўз ақлидроки, шижоа
ти билан дунёни ларзага келтирган 
буюк саркарда образини яратади. 
Лекин Темурни деҳқон фарзанди дея 
таърифлаб (аслида Амир Темурнинг 
отаси амир Муҳаммад Тарағай бўлиб, 
барлос улусига мансуб беклардан 
бўлган), эътиборни ўз кучи билан юк
сакка кўтарилган улуғ шахс образига 
урғу беради. Бу ўша давр ва драма
тург ғоясига хизмат қилади ва шунинг 
учун асарнинг муваффақиятини таъ
минлайди.

Ёки Чўлпон Клеопатра ҳақида 
шеър, Усмон Носир «Нил ва Рим» до
стонини ёзар экан дунё таниган шах

слар, воқеалар билан бирга ўз милла
ти дардини қўшиб, лирик бўёқ берган. 
Энди бунинг учун Миср ёки римли
клардан рухсат олиши ёки улар шоир
лардан хафа бўлиши кулгили. Санъат 
– бу санъат! Ундан мутлақ ҳақиқатни 
қидириш хато. 

Миллионлаб томошабинига эга 
“Netflix” компанияси улуғ саркардамиз 
Амир Темур ҳақида фильм суратга 
олаётгани шахсан мени қувонтирди. 
2021 йилдаёқ компания бутун дунё 
бўйлаб 203,7 миллион содиқ обуначи
га эга ва 2020 йилда контент яратиш 
учун 11,8 миллиард доллар сарфла
ган. Бу лойиҳа катта қадам. Бундан 
қанча одам бизнинг ўлмас ва улуғ 
заминларимизни танийди, тупроқла
римизга, улуғ саркарда асос солган 
қадамжоларга қизиқади, туризм ва 
маданиятимизга катта ҳисса қўшила
ди, миллий ғурур ва руҳнинг ўсишида 
муҳим вазифани ўтайди.

Бундан ташқари, ўзбек ижодкорла
ри халқаро лойиҳаларда иштирок эта
ди ва бу катта мактаб бўлади. Эъти бор 
қилган бўлсангиз, биргина ҳамкор

ликда суратга олинган «Мендирман 
Жалолиддин» сериалидан кейин қан
ча роль кутиб ишсиз қолиб кетаётган 
ўзбек кино ижодкорлари Туркия кино 
санъатининг талабгир актёрларига ай
ланди. Бош ролни ижро этган актриса 
Юлдуз Ражабованинг “Netflix” суратга 
олаётган «Амир Темур» фильмига ҳам 
таклиф этилгани бу ҳар қандай тажри
ба бир кун катта натижаларга йўл очи
шини кўрсатади. 

Шунинг учун фақат бизнинг эмас, 
бутун инсониятнинг «мулки» бўлган 
боболаримизни қизғанмайлик. Аксин
ча, уларга ёрдам берайлик, хатолари 
кам бўлсин. Барибир уларни ҳеч ким 
биздан тортиб олмайди. Керак бўлса 
бутун дунё бизнинг тарихий қаҳрамон
лар ҳақида фильм ишласин, талқин
лар кўпайсин, баҳслар пайдо бўлсин, 
китоблар ёзилсин. Албатта, биз ҳам 
қараб ўтирмай, уларга тенглашайлик, 
тарихий ҳақиқатларни очайлик. Якун
да бу ҳаракатлар шубҳасиз маданият 
ва санъатнинг ривожланишига хизмат 
қилади.

Жавлон ЖОВЛИЕВ

Нигоҳ“Жалолиддин Мангуберди” сериали сурат-
га олинаётганда «Нега бизнинг боболар ҳақи-
да бош қалар фильм қилиши керак», деган 

гап-сўзлар тарқаганди. Жуда ғалати қизғаниш, 
туюлган менга (буни ўша пайт ҳам ёзгандим). Бу-

гун дунёга машҳур улкан компания “Netflix” улуғ сар-
кардамиз Амир Темур ҳақида фильм суратга оляпти 
экан. Бундан фақат хурсанд бўлдим. Чексиз шодлан-
дим! Майли қандай бўлса ҳам, уларнинг ўз ижодий қа-
рашлари бўлади.

САР²АДСИЗ ШАХСИЯТЛАР

Ҳисобли дунё
Аҳоли ҳисобини юритиш амалиёти 

илк бор милоддан аввалги 3-минг йил-
ликдан бошланган. Бу жараён дастлаб 
Осиё ва Африка давлатлари, Миср, Ме-
сопотамия, Ҳиндистон, Хитой ва Япо-
нияда ўтказилган. Бу ислоҳотдан кўз-
ланган мақсад солиқ 
тўловчилар ва аскар-
ликка яроқли аҳоли сони-
ни аниқлаш бўлган.

Илк ўрта асрларда мазкур 
тартибот бирмунча такомиллашган. 
Яъни, аҳолини ҳисобга олиш хўжалик
ларнинг ёзма китоблар, кадастрлардаги 
тавсифлари билан уйғунлашган. Уларда 
одамлар ёки оилалар эмас, балки уй
жой каби солиққа тортиш бирликла
ри биринчи ўринга қўйилган. 

Мисол учун, Финлян дия
да XVI асрданоқ аҳоли сони 
рўйхатга олинган. Бу – би
ринчи ўринда солиққа 
тортиш ва ҳарбий хиз
матга чақириш билан 
боғлиқ бўлган. Ўша 
даврда Швеция, ўзи
нинг шарқий қисми 

бўлган Финляндияни қўшганда ҳам аҳолиси 
кам, камбағал давлат эди. Шу сабабли ҳам 
йирик маъмурий аппарат ва армияни сақлаб 
туриш учун ҳарбий хизматга мажбур бўлган 
ва солиққа тортиладиган аҳоли ва унинг мул
ки тўғрисидаги маълумотларга эга бўлиш ло

з и м 
эди.
X V I I I 

аср ўртала
ридан аҳолини 

ўрганишга қизиқиш 
ортди. Австрия, Гол

ландия, Дания, Испания, 
Япония, Америкада одам

лар ҳисобини юритишга 
киришилади. Бироқ бу 

ҳисобкитоблар бу
тун бошли аҳолини 

қамраб ололма
ган.

Аҳолини универсал рўйхатга олиш 
1665 йилда Янги Франция (Квебек) 
колониясида бўлиб ўтди. АҚШда 
1790 йилда тўлиқ аҳолини рўйхатга 
олиш ишлари олиб борилди. Ўшан
да ўн етти нафар полиция ходими 
мамлакат бўйлаб саё ҳат қилиб, хо

надонмахонадон юриб, олтита саволга 
жавоб тўп лашди: уй эгасининг тўлиқ номи, 
ўн олти ёш ва ундан катта ёшдаги озод оқ 
танли эркаклар сони, ўн олти ёшдан кичик 
бўлган озод оқ танли эркаклар сони, озод 
оқ танли аёллар сони, бошқа озод шахслар 
сони, қуллар сони.

Ўттиз йил ўтгач, Италия, Испания, 
 Англия, Ирландия, Австрия, Францияда 
рўйхатга олиш вақти келди. 1851 йилда 
Хитойда, ке йин Японияда (1871) ва ниҳоят 
Россияда аҳоли рўйхатга олинди.

Замонавий босқич ХХ асрнинг ўртала
ридан бошланди. Бир қатор Осиё мамла
катларида, шунингдек, Африкада аҳолини 
рўйхатга олиш ўтказилди. Бу янги мустақил 
давлатлар пайдо бўлиши билан боғлиқ эди. 
Ўтган асрнинг 70йилларида Яман, БАА, 
Саудия Арабистони каби мамлакатларда 
биринчи маротаба аҳолини рўйхатга олиш 
ўтказилди. ХХ асрнинг охирига келиб, аҳо
лини рўйхатга олиш дунёнинг деярли барча 
ҳудудини қамраб олди.

Тошкент вилояти 
статистика бошқармаси

Шунингдек, Пенза вилояти мада
ният ва туризм вазири Сергей Бич
ков Тошкент вилоятининг сайёҳлик 
салоҳиятига эътибор қаратди.

Хусусан, Бўстонлиқ туманидаги 
дам олиш масканлари, санаторий
лар ва умумий овқатланиш мас
канлари билан яқиндан танишган 
россия лик соҳа мутасаддилари 
сайёҳлар учун тайёрланган миллий 
таомлардан татиб кўришди ва ту
ризмнинг гастрономик турига юқори 
баҳо беришди.

Яқин алоқаларни йўлга қўйиш, 
келажакда соҳани ривожлантириш 

мақсадида Пенза вилояти губерна
тори ва Тошкент вилояти ҳокимлиги 

ўртасида ҳамкорлик битими имзо
ланди.

Тошкент вилояти ҳокимлиги 
Ахборот хизмати

МУЗОКАРА, КЕЛИШУВ, БИТИМ

Ўн ёшга қадам қўйганида, у шундай деганди:
– Эҳ, агар менинг портфелим бўлганида борми! 

Эҳ, бошқа болаларда бўлгани каби китоб ва ўйин
чоқларим бўлса эди! Ўшанда қандай ўқиш керакли
гини кўрсатиб қўярдим. Аммо менда ҳеч нарса йўқ. 
Бундай аҳволда аъло баҳога ўқиш мумкинми?..

Ўн уч ёшга тўлганида, бошқа болаларда бўлга
ни каби, унинг ҳам дафтарқалами, китоб ва ўйин
чоқлари, портфели бор эди. Лекин ўқишни эплол
мади.

– Кўриб турибсизку, менинг устбошим ўр
тоқларим устидаги кийимдек башанг эмас, – но
лиди у. – Онам, отам, укаларим – ҳаммамиз бир 
хонада яшаймиз. Шундай шароитда яхши ўқиш 
мумкинми? Эҳ, жилла қурса, ўзимнинг ёзув столим 
ва шкафим бўлса эди! Ўшанда мендаги қобилият 
яққол кўзга ташланарди.

Ўн саккиз ёшга тўлганида унга алоҳида хона 
ажратиб беришди.

– Шу ёшда ҳафтасига ақалли ўн лира чўнтакка 
тушмаса, қандай хотиржам ишлаш мумкин? Китоб 
ва картиналар сотиб олишим зарур! Ана ўшанда 
ўзимни кўрсатардим!

Йигирма ёшида унинг бу орзулари рўёбга ошди.
– Эҳ, ўқув курсини тезроқ тугатсайдим! Ҳаёт – 

бошқа, ўқиш – бошқа! Университетни битирсам, 
шундай шаҳд билан ишлайманки, шундай ишлай
манки, мана кўрасиз! Мен шундай машаққатли 
меҳнат ҳақида ёзаманки, ўқиганлар… Эҳ, эҳ, 
тезроқ университетни тамомласам!

Университетни тугатганида, у йигирма тўрт 
ёшга тўлган эди, деди:

– Мен ўзим истагандай ишлолмаяпман. Бутун 
фикризикримни ҳарбийлик банд этиб турибди. 
Эҳ, тезроқ муддатли хизматни адо этсайдим, бош 
кўтармай кечакундуз ишлардим. Катта меҳнат кат
та куч талаб қилади. Шундай нарсани ёзардимки, 
ҳамма фақат мен ҳақимда гапира бошлайди. Эҳ, 
бу ҳарбий хизмат!

Ҳарбий хизматдан қайтганида у йигирма олти 
ёшда эди.

– Ишлолмаяпман! Ўзим истагандай меҳнат қи
лолмаяпман. Энг ёмони, ёзишга қўлим бормаяпти. 
Умуман, бундай аҳволда ёзиш мумкинми? Бир 

тишлам нон топишни ўйлаш керак. Агар кишида 
етарлича имконият ва даромад бўлмаса, у қандай 
қилиб ёзади? Эҳ, шартшароит рисоладагидек бўл
ганида борми! Кечқурундан тонгга қадар ишлардим 
ва бинойи бир асар ёзардим.

У йигирма саккиз ёшида муқим иш ўрнига эга 
бўлди.

– Ишлаб қониқмаяпман, мана шунақа! – депсин
ди у. – Мулоҳаза қилиб кўринг, қандай ишлаш мум
кин, ахир? Одам деганнинг ўз уйи, радиоприёмниги 
бўлиши керак. Унинг қулоғини бурасанг, таралаёт
ган мусиқадан руҳланасан, илҳомланасан! Шундай 
шароит бўлса, дам олмасдан ишлаш, оҳанг таъси
рида ёзиш анча баракали кечади. Эҳ, ўзимнинг ра
диом бўлганида борми!

Йигирма тўққиз ёшида у бутун бир қаватни 
эгаллаган уйга эгалик қилди. Радиоприёмник ҳам 
сотиб олди. Аммо анча йиллардан бери орзу қилиб 
келаётган асарини ёзиш учун столга ўтиришга ши
жоат тополмади.

– Эҳ, бу ёлғизлик! – деди у. – Ёлғизлик азоби 
қурсин! Кўксимда ғор каби бўшлиқни ҳис қиляпман. 
Шу аҳволда қандай ёзиш, ижод қилиш мумкин? Иш 
одамни ўзига жалб этиши керак. Ким учун ишлая
пман ўзи? Нима мени илҳомлантиради? О, муҳаб
бат, қайдасан?

Ўттиз ёшида севиб қолди. У севди ва уни се
вишди. Аммо анча вақтдан буён ўйлаб юрган аса
рини ёзмоқчи бўлиб столга ўтиришга журъат этол
мади.

– Муҳаббат – муқаддас туйғу, – деди у, – албат
та, бу ажойиб! Лекин… уйланиш керак. Кўрасиз, 
уйлангач, шундай ишлайманки, ҳаётим ўз мароми

га тушиб кетади! Эҳ, бир яхши жуфти ҳалолимни 
топсам эди! Бирор дақиқани ҳам бекорга ўтказмас
дим!

Ўттиз икки ёшида уйланди. Бахтиёр бўлди, би
роқ ўзи ўйлагандек меҳнат қилишга куч тополмади. 
Аммо у бунга ҳам асосли важ кўрсатишга уринди:

– Зиммамда турмуш ташвишлари турибди. Кун 
бўйи пул топиш илинжида ишлаб юрибман. Ижод 
учун вақт қайда! Ижодкор ҳар томонлама маълу
мотга эга бўлгандагина ўзини шу ишга бахшида 
этади. Шу топганларим билан бундай имкониятни 
яратишим мумкинми, ахир?!

Ўттиз олти ёшида унинг маоши ошди. Ойли
ги кўтарилди, лекин унинг сўзларига қулоқ тутай
ликчи, нима деркин:

– Албатта, алоҳида уйим бор. Аммо… хона
лари тор, бунинг устига болаларим ҳам ёнимда. 
Шундай биқиқ муҳитда ижод қилиш мумкинми? Эҳ, 
менда тўрт ёки беш хонали уй бўлганида эди! Шун
дай ишлардимки, эҳ, шундай меҳнат қилардимки!..

Ўттиз саккиз ёшида беш хонали уй олди. Шун
дай бўлсада, унинг иши юришмади. У ишлаёлма
ди. Бунда унинг айби борми?

– Шаҳарда ижод қилиш қийин экан. Дераза
дан келаётган шовқинсуронда ишлаб кўрингчи. 
Мослашиш учун менга осудалик керак. Бу ерда 
чангтўзон, кўча ҳайқириқлари баралла эшитилиб 
туради. Эҳ, агар шовқинсурондан ҳоли ҳовлим 
бўлганида эди, ҳаммага қандай истеъдод эгаси 
эканимни кўрсатиб қўярдим.

Қирқ ёшида, ўзи орзу қилганидек, барча 
шартшароит муҳайё ҳовлига эга бўлди. Ойналар
дан гўзал манзаралар кўриниб турарди. Теварак 

атрофини сокинлик ва қулайликлар чулғаб олган
ди. Аммо…

– Айтингчи, уйингизда эътиборли нарсалар, 
деворга осиб қўйиладиган қимматли картиналар, 
катта ёзув столи, қулай кресло ва юмшоқ гиламлар 
бўлмаса, одам ижод қила оладими?! Ижод учун 
кўз қувонадиган нарсалар бўлиши керак. Мумтоз 
мусиқаларни эшитадиган мосламалар зарур. Ана 
ўшанда кўз ва қулоқларинг зийрак тортади – шун
да сен ҳам чин дилдан ижодга шўнғиб кетасан. О, 
қудратли худо, қачондир менинг орзуумидларим 
рўёбга чиқадими?!

Ниҳоят, унинг орзулари амалга ошди. Қирқ икки 
ёшида барча имкониятларга эга бўлди. Хўш, ке
йинчи?

– Эҳ, сиз бир дақиқага мен бўлиб кўринг! Ташқа
ридан буни тушуниш қийин. Пулим бор, яхши яша
япман. Болаларим ҳам бинойи. Кенг уйда ажойиб 
шароит мавжуд – барча қулайлик муҳайё. Ёруғ ойна
лардан мўъжизаларни томоша қилиш мумкин. Гўзал 
ва қимматбаҳо нарсаларим бор. Шунга яраша вақтим 
ҳам етарли. Аммолекин… пашшалар! Мени пашша
лар енгаяпти. Столга тинчгина ўтириб, ижод қили
шимга халақит беряпти. Бу ҳашаротлардан қанчалик 
азоб чекаётганимни билсангиз эди! Улар туфайли 
кундузлари ухлолмайман, мириқиб ухлолмаганим 
учун эса кечаси ишлолмайман. Ойнани ёпсанг – дим, 
пардани тортиб қўйсанг – гўзаллик йўқолади. Қишда 
ишлаб кўрсаммикин? Совуқда пашшалар бўлмайди
ми? Бунга ишончингиз комилми? Нима учун қишда 
ҳам пашшалар яшаши мумкин эмас?.. Эҳ, мен ҳат
то билмайман, пашшалар бўлмаганида эди, қандай 
асарлар яратган бўлардима!..

Муродулла ҒАФУРОВ таржимаси

Бўстонлиқ туманида велоспортнинг “шос-
се” йўналиши бўйича йигит-қизлар ўртасида 
мамлакат биринчилиги ўтказилди. Эътибор-
лиси, мазкур турнирнинг барча ёш тоифаси-
да вакилларимиз биринчи ўринни қўлга ки-
ритишди.

Хусусан, 20 километрлик масофада ўтказилган ара
лаш эстафетада ўғил болалар ўртасида Диёр Тоҳиров, 
Камолиддин Баҳриддинов, Шаҳзод Мирзалиев учлиги 
қизлардан эса Севинч Юлдашева, Ксения Ли, Моҳи
набону Элмуродовалар ғолибликни қўлга киритишди. 
Уларнинг барчаси Чирчиқ олимпия мактаби тарбияла
нувчилари. 

Шунингдек, жамоавий пойгаларда ҳам вакилларимиз 
ғолиблар қаторидан жой олишди. 

Эслатиб ўтамиз, ёшлардан таркиб топган мазкур 
терма жамоа халқаро мусобақаларда Ватанимиз шара
фини ҳимоя қилади.

Тошкент вилояти ҳокимлиги Ахборот хизмати

Чирчи³ликлар
мутла³ ²олиб

Мен дунёни нима қилдим,
Ўзинг ёруғ жаҳоним,
Ўзим хоқон,
Ўзим султон,
Сен тахти Сулаймоним,
Ёлғизим,
Ягонам дейми,
Топинган кошонам дейми,
Ўзинг менинг улуғлардан
Улуғимсан, Ватаним…

Шодон куним гул отган сен,
Чечак отган изимга,
Нолон куним юпатган сен,
Юзинг босиб юзимга.
Синглим дейми,
Онам дейми,
Ҳамдарду ҳамхонам дейми,
Офтобдан ҳам ўзинг меҳри –
Илиғимсан, Ватаним.

Сен Машрабсан,
Халқда тумор,
Балхда дорга осилган,
Навоийсан, шоҳ ёнида
Фақирни дуо қилган.
Яссавийсан, меники деб,
Кўринган даъво қилган,
Минг бир ёғи очилмаган
Қўриғимсан, Ватаним.

Сен Хўжандсан,
Чингизларга
Дарвозасин очмаган,
Темур Малик орқасидан
Сирдарёга сакраган,
Муқаннасан қорачиғи
Оловларга сачраган,
Широқларни кўрган чўпон
Чўлиғимсан, Ватаним.

Ким Қашқарни қилди макон,
Ким Энасой томонда,

Жалолиддин – Курдистонда,
Бобуринг – Ҳиндистонда,
Бу қандай юз қаролиғ деб,
Ётарлар зимистонда,
Тарқаб кетган тўқсон олти
Уруғимсан, Ватаним…

Ўғлим, десанг осмонларга
Ғирот бўлиб учгайман,
Чамбил юртда Алпомишга
Навкар бўлиб тушгайман,
Падаркушдан пана қилиб
Улуғбегинг қучгайман,
Ғичир-ғичир тишимдаги
Сўлиғимсан, Ватаним…

Ўтган кунинг – ўтган кундир,
Ўз бошингга етган кун,
Қодирийни берган замин,
Қодирийни сотган кун.
Қўлин боғлаб,
Дилин доғлаб,
Етаклашиб кетган кун,
Воҳ болам! деб айтолмаган
Дудуғимсан, Ватаним.

Ёнингда қон йиғлаган бир
Шоирингга қараб қўй,
Гар Қўқонга йўлинг тушса,
Детдомларни сўраб қўй.
Ҳеч бўлмаса Усмон хокин
Келтирмоққа яраб қўй,
Олисларда қуриб қолган
Қудуғимсан, Ватаним…

Сен – шохлари осмонларга
Тегиб турган чинорим,
Ота десам,
Ўғлим деб,
Бош эгиб турган чинорим,
Қўйнимдаги ифтихорим,
Бўйнимдаги туморим,
Ўзинг менинг улуғлардан
Улуғимсан, Ватаним!

Кексани кучидан 
с´рама, ишидан с´ра

Ёки: “Кексанинг ёшини су
риштирма ишини суриштир”; “Кек
сага йўл бер, ўзинг ҳам кексаясан”, 
“Кекса одамнинг кучсизлигидан, 
ожизлигидан кулма, аксинча унга 
ҳавас қил, унингдек бўлишга интил. 
Негаки, у ўзининг узоқ умри даво
мида кўп ишларни қилган, меҳнат 

билан, ҳаёт ҳаракатлари билан 
қартайган. Сен ҳали бу одамдек 
бўлиш учун кўп йиллар яшашинг, 
кўп иш қилишинг, кўп яхшиёмон
ликларни бошингдан кечиришинг 
керак бўлади. Кексалик, кучсизлик, 
ожизлик нималигини ана ўшанда 
биласан”, дейилмоқчи.

Биллур 
бисотдан

Муҳаммад 
ЮСУФ,

Ўзбекистон 
халқ шоири

Ватаним

Мана гап
Ҳеч қачон бировнинг сиз 
ҳақингиздаги хулосасига 
қулоқ тутманг. Ҳатто сув 
устида юра олганингизда 

ҳам "Қаранглар, у суза олмас 
экан" дегувчилар топилади...

Маргарет ТЭТЧЕР

Кексалик – к´прик
Кўприкдан ҳар нарса ўтади, у бардош беради. Шунинг

дек, кексалар ҳам ўз умрлари давомида бошларидан кўп 
яхшиликёмонликларни ўтказганлар, бунга 
кўникма ҳосил қилиб, чидамлибардошли 
бўлиб қолганлар. Шу боисдан кексаликни 
кўприкка ташбиҳ қиладилар. Агар қарияни 
бирор одам ноҳақ ранжитса, ўртага тушган 
одам шу мақолни ишлатиб: “Сиз кечиринг, 
ёшлик қилибди”, деб илтижо қилади.

Ш. ШОМАҚСУДОВ,
“Ҳикматнома”

Нега шундай деймиз

Пашшалар 
бўлмасайди...

Азиз НЕСИН


